
				এই পাতাটির মুদ্রণ সংশোধন করা প্রয়োজন। 
I a বংশ-পরিচয় ।
কিন্তু তিনি সংস্কৃত ভাষায় অনভিজ্ঞ ছিলেন। হিন্দু কলেজে পাঠ সমাপ্ত করিয়া তিনি সুগ্ৰীম কোর্টের এটণী নিউমার্চ সাহেবের “আরটিকেলড" নিযুক্ত হন। পরে ওকালতি লাইন ছাড়িয়া “হিন্দু পেটিয়টে”র জন্মদাতা হরিশ্চন্দ্ৰ মুখোপাধ্যায় মহাশয়ের সহকারী হইয়া সামান্য ১৫২
টাকা বেতনে “মিলিটারী অডিটর জেনারেলে”র আফিসে নিযুক্ত হন ও নিজ কৰ্ম্মকুশলতা-প্ৰভাবে এক বৎসরের মধ্যে ১৫০ টাকার পদে
উন্নীত হন । "বেঙ্গলীর” জন্মদাতা গিরীশচন্দ্ৰ ঘোষ “মিলিটারী অডিটার জেনারেলের” অফিসে এই সময় কৰ্ম্ম করিতেন ।
হেমচন্দ্ৰ যত দিবস “মিলিটারী অডিটর জেনারেলের” অফিসে
কৰ্ম্ম করিয়াছিলেন, তত দিবস তিনি “কম্পাশ” নামক সংবাদপত্রের সম্পাদকতা করিয়াছিলেন ।
সিপাহী বিদ্রোহের সময় ও শ্ৰীরামপুরের গোরার হাঙ্গামার সময় “হিন্দু পেটিয়টের” জন্মদাতা হরিশ্চন্দ্ৰ বেঙ্গলীর জন্মদাতা গিরীশ্চন্দ্র এবং “কম্পাশের” জন্মদাতা হেমচন্দ্ৰ যেরূপ সাহসিকতা ও নিৰ্ভীকতার পরিচয় দিয়াছিলেন এবং অটল অচলভাবে স্বজাতির মান্য রক্ষা করিয়াছিলেন, তাহা অতুলনীয়।
কেবল মাত্র “বঙ্গবাসীর” কথায় বলিতে হয় :- ** * * *মিলিটারি অডিটর জেলারেলের” অফিসে প্ৰবেশ করিয়া হরিশ, গিরীশ ও হেম বাঙ্গালার শ্মশান-বিক্ষে মন্দাকিনীর উৎস ছুটাইয়া ছিলেন। বাঙ্গালার সে দুর্দিনে, সিপাহী বিদ্রোহের সে দুঃসময়ে “হিন্দু পেটিয়টের” জন্মদাতা হরিশ্চন্দ্ৰ, “বেঙ্গলীর” জন্মদাতা গিরীশচন্দ্র ও “কম্পাশের” জন্মদাতা হেমচন্দ্ৰ যেরূপ তেজস্বিতা ও নিৰ্ভীকতার সহিত লেখনী ধারণ করিয়াছিলেন, সাধারণতঃ এইরূপ অতি
অল্পই দৃষ্টিগোচর হইয়া থাকে।”

